
Pou Piblikasyon Imedyat: 17 desanm 2012 

 

DEKLARASYON GOUVÈNÈ CUOMO AK DIRIJAN LOKAL SOU CHWA YON NOUVO PON POU RANPLASE 

TAPPAN ZEE 

 

Gouvènè Andrew M. Cuomo di konsa, “Apre plis pase yon deseni blokaj ak anpil milyon dola ki depanse 

nan lajan kontribiyab yo, nou mete yon pwen final nan disfonksyon lepase a, epi nou gen pwopozisyon yon 

nouvo pon ki pare pou fonksyone ane k ap vini an. Apre yon revizyon jeneral soumisyon touletwa 

pwopozisyon yo, Konsèy Egzekitif Thruway te chwazi plan Tappan Zee Constructors ki ofri peyè peyaj New 

York yo pi gwo avantaj pou lajan yo – avèk pi pon pri a, tan ki pi kout pou konstwiksyon an, dragaj 

minimòm, epi ki kapab adapte pou transpò komen an pidevan. Sa a se yon gwo poto-mitan pou yon pwojè 

pon ki te yon gwo pwoblèm pou disfonksyon gouvènman an, epi kounye a li se yon modèl nasyonal pou 

pwogrè.” 

 

Manm Kongrè Nita Lowey di konsa, “Ranplasman Pon Tappan Zee enpòtan pou devlopman ekonomik 

rejyon nou an ak pou relans k ap kontinye. Se yon gwo poto-mitan pou Thruway Authority pou chwazi yon 

pwopozisyon ki diminye depans yo nèt pou kontribiyab yo ak tan konstwiksyon an, ki ogmante avantaj yo 

nèt pou pasaje yo ak pou lòt vwayajè, epi ki adapte avèk transpò komen an pidevan. M ap travay avèk 

Gouvènè Cuomo ak kamarad mwen yo nan toulède pouvwa yo pou asire gouvènman federal la bay 

patisipasyon li pou ede nan pwojè sa a ki gen yon enpòtans nasyonal.” 

 

Manm Kongrè Eliot Engel di konsa, “Nou kontan poutèt Konsèy Egzekitif Thruway Authority te fè chwa ki pi 

mwen chè pou piblik la, epi ki gen yon enpak mwen grav sou anviwònman an nan rejyon nou an. Mwen t 

ap di pandan anpil ane sa a ta metòd yo chwazi a. Mwen kontan pou wè chwa ki fèt la ap prevwa yon diplis 

pou transpò komen pidevan – paske mwen kwè se yon bagay ki ta enpòtan pou pasaje yo. Mwen t ap 

travay pou pèmèt gen yon nouvo pon pou dènye 10 zan yo, epi li trè enpòtan pou wè pwogrè k ap fèt la. 

Yon nouvo pon non sèlman nesesè pou sèvis transpò, men l ap yon gwo avantaj pou devlopman ekonomik 

nan tout rejyon Hudson Valley.” 

 

Egzekitif Konte Westchester, Rob Astorino, di konsa, “Vòt jodi a konsèy egzekitif Thruway Authority fè a 

reprezante yon gwo etap pou bati yon nouvo pon sou Rivyè Hudson k ap nan avantaj Konte Westchester, 

Eta New York ak nasyon an. Chwa pwopozisyon Tappan Zee Constructors yo ap bon pou twa (3) fwon 

enpòtan: depans, tan pou fini travay la, ak preparasyon pou transpò komen pou sikilasyon otobis eksprès 

yo nan premye jou a. Epi apre anpil ane blokaj, konstwiksyon yon pon ki pi pwoteje ak mwen bloke san 

pèdi tan se chwa ki pi enteresan pou Westchester. Mwen di Gouvènè a ak ekip li mèsi pou revizyon jeneral 

yo fè ak pou deziyasyon gwoup travay sou transpò komen k ap idantifye solisyon akoutèm, solisyon a 

mwayen tèm ak solisyon alontèm pou nouvo pon an ak koulwa I-287.” 

 

Egzekitif Konte Rockland, C. Scott Vanderhoef, di konsa, “Pwopozisyon sa a ban nou pi bon pri a, tan ki pi 

kout pou konstwiksyon an, ak pi piti enpak sou Rivyè Hudson. Li ogmante nèt itilizasyon lajan kontribiyab 

yo ak lajan moun ki peye peyaj yo. Mwen bat bravo pou Gouvènè Cuomo pou kalite dirijan li nan vanse 

pwojè sa a, epi mwen ankouraje Konsèy Egzekitif Thruway Authority poutèt yo chwazi pwopozisyon 

Tappan Zee Constructors ofri.”  

 

Egzekitif Konte Putnam, MaryEllen Odell, di konsa, “Apre plis pase yon deseni san desizyon ak blokaj, nou 

finalman gen yon desizyon jodi a pou yon nouvo pon pou ranplase Tappan Zee. Pwopozisyon ki chwazi a, 

Tappan Zee Constructors soumèt la, bay peyè peyaj Konte Putnam yo pi bon pri a, yon pon k ap dire plis 

pase 100 ane, ak yon pon k ap bati pi vit. Mwen sipòte vòt Konsèy Egzekitif Thruway epi mwen espere wè 

pwojè sa a kòmanse epi konstwiksyon an kòmanse.”  

 

Senatè Andrea Stewart-Cousins di konsa, “Desizyon Thruway Authority pran jodi a reprezante yon etap 

enpòtan nan pwosesis ranplasman Pon Tappan Zee. Pwopozisyon yo chwazi jodi a bay gwo valè pou 

kontribiyab New York yo. Se chwa ki pi bon mache a, epi li kapab pèmèt konstwiksyon an kòmanse nan ane 

k ap vini an. Yo kapab bati li nan tan ki pi kout la, l ap adapte avèk transpò komen pidevan, epi l ap gen pi 

piti dragaj sou Rivyè Hudson. Mwen kontan pou sipòte vòt jodi a, epi mwen bat bravo pou Gouvènè a 

poutèt li fè sa vin yon priyorite.”  

 

Senatè David Carlucci di konsa, “Thruway Authority te chwazi yon gayan aklè pou yon pwopozisyon pou 

bati yon nouvo pon Tappan Zee. Plan Tappan Zee Constructors ap bati yon pon ki mwen chè a, epi yo 

kapab fini li nan tan ki pi kout la. L ap dire plis pase 100 ane san li pa bezwen gwo reparasyon, li kapab 

adapte pou transpò komen pidevan, epi l ap gen pi piti enpak sou anviwònman an. Mwen kontan avèk 

rezilta vòt konsèy egzekitif la, epi mwen espere travay avèk otorite a ak Gouvènè Cuomo pandan pwosesis 

konstwiksyon an ap vanse.” 

 

Senatè William Larkin di konsa, “Mwen felisite konsèy egzekitif la poutèt li vote pwopozisyon Tappan Zee 

Constructors pou nouvo pon an. Modèl sa a se chwa ki pi responsab sou plan fiskal k ap pran tan ki pi kout 

pou konstwiksyon an. Answit, pwopozisyon sa a ap redui blokis, l ap ajoute yon chemen pou bisiklèt ak 

pyeton, epi l ap mande dragaj ki pi piti a sou Rivyè Hudson. Sa a se te yon chwa ekselan, epi mwen di 

konsèy egzekitif la mèsi pou travay di yo ak devouman yo pou pwojè sa a.” 

 

Manm Asanble Sandy Galef di konsa, “Mwen felisite Gouvènè a pou objektif klè li ak pèseverans li poutèt li 

fè Pwojè Rekonstwiksyon Pon Tappan Zee vanse rapid. Mwen kontan anpil paske Konsèy Egzekitif Thruway 

vote jodi a sou ekip ki gayan pou pwojè sa a. Modèl yo te pibliye pou piblik la sanble gen plis bagay pou ofri 

pou yon pri ki pi ba pase sa yo te kwè anvan, epi paske li fè yon pi piti enpak sou anviwònman an. Mwen 

swete ekip gayan an ap kontinye travay pou reyalize objektif konstwiksyon yon pon ki efikas ak bèl k ap 

satisfè bezwen zòn sa a ak bezwen transpò nou an ak bezwen komès, ak bezwen eta a, pandan anpil 

deseni k ap vini pandan l ap toujou pwoteje sante bèl Rivyè Hudson kote li travèse a.”  

Manm Asanble Ellen Jaffee di konsa, “Jodi a reprezante yon gwo etap nan vwayaj deseni long lan pou bati 

yon nouvo pon pou ranplase Tappan Zee nan Hudson Valley. Mwen espere travay avèk Gouvènè a pou 

asire pwojè sa a ap amelyore Konte Rockland, epitou mwen espere pwojè a ap amelyore sekirite byennèt 

Hudson Valley.”  

Manm Asanble Nancy Calhoun di konsa, “Vòt komite seleksyon Thruway Authority fè a reprezante pwogrè 

enpòtan sou pwojè a pou bati yon nouvo pon pou rejyon Hudson Valley. Avèk pwopozisyon sa a yo chwazi 

a, nou kapab vanse pou mete plan sa a annaksyon, epi pou bati yon nouvo pon ki pi pwoteje k ap kreye 

anpil djòb, fasilite sikilasyon machin epi k ap pare pou transpò komen an. Mwen di Gouvènè a mèsi pou 

kalite dirijan li sou pwojè sa a ak komite a poutèt yo chwazi yon pwopozisyon ki mwen chè, ki bon pou 

anviwònman an, epi k ap fini nan tan ki pi kout la.” 

 

Manm Asanble Ken Zebrowski di konsa, “Komite seleksyon pon te fè bon jan rekòmandasyon pou yon 

nouvo pon pou ranplase Tappan Zee – pou sipòte pwopozisyon pon k ap mwen chè, k ap kreye pi bon 

modèl pou rivyè a, epi k ap bay sitwayen Rockland yo pi bon pon ki posib la. Mwen te kontan pou gen 

reprezantan Konte Rockland fè yon sèl avèk desizyon alawonnbadè komite a, epi mwen bat bravo pou 

Gouvènè Cuomo poutèt li mande plis transparans posib tankou piblikasyon modèl ak pri sa yo pou piblik la. 

Mwen ankouraje Konsèy Egzekitif Thruway Authority pou vote pou rekòmandasyon komite seleksyon an, 

epi mwen espere kontinye travay avèk Gouvènè a sou konstwiksyon nouvo pon sa a.” 

 

Manm Asanble Gary Pretlow di konsa, “Mwen te swiv pwogrè Eta a sou rekonstwiksyon Pon Tappan Zee 

pandan anpil ane, epi mwen bay bon jan kredi pou Gouvènè Cuomo poutèt li pran responsablite pou sa, 

epi poutèt li fè sa rive. Pwojè sa a ap gen gwo enpòtans pou kominote nou yo isit la sou rivyè a. L ap bay 

anpil chwa ki trè nesesè pou transpò komen, yon kwazman ki pi pwoteje ak pi fasil, ak anpil dizèn milye 

djòb pou sitwayen zòn nan.” 

 

Prezidan Konsèy Lejislatè Konte Westchester, Ken Jenkins, di konsa, “Mwen bay tout sipò mwen pou 

rekòmandasyon komite seleksyon an yon pwopozisyon pon k ap pi byen ajoute sou bote natirèl Hudson, 

epi k ap bay pi bon valè pou sitwayen Westchester yo ak tout Nouyòkè yo. Gouvènè Cuomo te mete dirijan 

lokal yo nan pwosesis sa a lè li te mete Konte Westchester nan komite seleksyon an. Prezantasyon bonè 

tout modèl ak pri yo jodi a se yon kontinyasyon angajman Gouvènè a pou fè tout pwosesis pou chwazi yon 

nouvo pon vin lib ak enklizif otank posib. Mwen mande Konsèy Egzekitif Thruway Authority pou apwouve 

rekòmandasyon chwa komite a yon fason pou nou kapab kòmanse bati nouvo pon enteresan sa a.” 

 

Harriet Cornell, Prezidan Lejislati Konte Rockland, di konsa, “Gras ak kalite dirijan detèmine Gouvènè 

Cuomo, pwojè pou bati yon nouvo pon pou ranplase Tappan Zee ki pase mòd fè yon gwo annavan. Jodi a, 

konsèy egzekitif Thruway Authority vote pou yon pwopozisyon pou bati yon nouvo pon k ap satisfè 

bezwen Nouyòkè yo. Nou jwenn pwomès pou yon pon k ap konvnab pou Eta New York ak bèl Rivyè 

Hudson. Pwopozisyon gayan an ap fè travay la nan tan ki pi kout la, avèk mwens enpak sou anviwònman 

an ak pi piti depans lan. Mwen kontan pou sipòte vòt sa a epi mwen pa ka tann pou wè konstwiksyon an 

kòmanse.” 

 

Marsha Gordon, Prezidan ak Direktè Jeneral Konsèy Biznis Westchester, di konsa, “Vòt Thruway Authority 

jodi a se yon bon nouvèl pou fanmi ak biznis Konte Westchester. Non sèlman pwopozisyon sa a ofri pi piti 

pri pou tout peyè peyaj nou yo, men tou li vle di anpil dizèn milye nouvo djòb pou fanmi nou yo. Anba 

kalite dirijan Gouvènè Cuomo, pwojè sa a ap finalman vin yon reyalite epi l ap bay yon sipò ki enpòtan pou 

ekonomi rejyon nou an.” 

 

Ross Pepe, Prezidan Construction Industry Council of Westchester & Hudson Valley, Inc., di konsa, “Avèk 

chwa plan Tappan Zee Constructors jodi a, pwojè pou bati yon nouvo pon pou kominote nou an ap fè yon 

gwo annavan. Kounye a, pwojè a kapab vanse faz konstwiksyon an, pou kreye anpil milye djòb pou fanmi ki 

nan rejyon an. Mwen di Gouvènè Cuomo mèsi pou kalite dirijan li ki te enpòtan pou fè pwojè sa a vanse.” 

 

Al Samuels, Prezidan ak Direktè Jeneral Rockland Business Association, di konsa, “Pwopozisyon Tappan Zee 

Constructors se gayan an aklè jodi a. Li bay pi bon pri pou tout peyè peyaj yo, k ap nan avantaj pasaje yo ak 

biznis lokal yo nan Konte Rockland. Avèk vòt jodi a, nou kapab mete plan sa a annaksyon, pou bati yon pon 

ki pi pwoteje ak modèn pou Hudson Valley epitou pou kreye anpil milye djòb ki trè nesesè pou rejyon an. 

Mwen bat bravo pou kalite dirijan Gouvènè Cuomo sou pwojè sa a ak pou Konsèy Egzekitif Thruway pou 

revizyon rapid yo.” 

